
Annunzia da mort
En carezia ed engrazieivladad prendein nus cumiau da
nossa cara sora, quinada, onda, niaza e cusrina

Maria Bernadetta Caduff
17-10-1958 – 30-4-2009

Gievgia endamaun ha tiu pign cor calau da batter per adina. Nus essan fetg engrazieivels
che nus havein astgau passentar cun tei in liung e bi temps.Tia carezia, tiu surrir e tiu scharm
vegnin nus adina a tener en buna memoria.

En tgeua malencurada:
Rest Mathias e Karin Caduff-Calligaris cun Marcello
Jgnazi e Jolanda Caduff-Curschellas

cun Flurina e Doris
Angelica ed Ursin Foppa-Caduff cun Samuel e Lucian
Ivo Caduff cun Nico e Sara
Vitus Caduff e Claudia
Longinus Caduff
Giuseppina Caduff cun Severin
Sora Carmelia Caduff
Vrena Casanova-Soler
Silvio Schmid ed il persunal dalla Casa Soldanella
Amitgs e conhabitonts dalla Casa Soldanella

Il survetsch divin e la sepultura sequenta han liug sonda, ils 2 da matg 2009 allas 13.30 a
Sedrun.

Enstagl da flurs e tschupials vegli ins seregurdar dalla Casa Soldanella a Rueras (conto
postal 70-5862-1).

Adressa da malencurada:
Longinus Caduff
Via Flurin 16
7189 Rueras

Fin da redacziun per annunzias da mort

Pusseivladads da tarmetter annunzias da mort dumengias e firaus:

La Quotidiana (fin da redacziun allas 16.00)
PPeerr ee--mmaaiill:: rreeddaakkttiioonn--llqq@@ssuueeddoossttsscchhwweeiizz..cchh
PPeerr tteelleeffaaxx:: nnrr.. 008811 992200 0077 1155

Verifichei per pl. per tel. 081 920 07 10 schebein Vossa annunzia da mort ei arrivada

Die Südostschweiz/Bündner Tagblatt (fin da redacziun 16.00)
PPeerr ee--mmaaiill:: ttooddeessaannzzeeiiggeenn@@ssuueeddoossttsscchhwweeiizz..cchh
PPeerr ffaaxx:: nnrr.. 008811 225555 5511 0033

Indichei per pl. mintgamai il speditur resp. l'adressa pil quen e Vossa numera da telefon per
eventualas damondas

PPuusssseeiivvllaaddaaddss ddaa ttaarrmmeetttteerr aannnnuunnzziiaass ddaa mmoorrtt ddaall gglliieennddiissggiiss aall vveennddeerrggiiss::
SSüüddoossttsscchhwweeiizz PPuubblliicciittaass SSAA,, VViiaa ddaallllaa SSttaazziiuunn 3311,, 77113300 IIllaannzz,,

TTeell.. 008811 992200 0077 1177,, FFaaxx 008811 992200 0077 1188,, EE--mmaaiill:: iillaannzz@@ssoo--ppuubblliicciittaass..cchh

nnii eenn iinnaa ddaallllaass uulltteerriiuurraass ffiilliiaallaass ddaallllaa SSüüddoossttsscchhwweeiizz PPuubblliicciittaass AAGG

100 onns Pro Patria
Quatter marcas spezialas ed in bloc da giubileum

■ (cp) L’onn da giubileum preschenta
la Pro Patria sia terza ed ultima seria
davart las «Sendas culturalas da la
Svizra». Las marcas postalas da quest
onn èn deditgadas a la ViaSalina, a la
ViaFrancigena, a la ViaSpluga ed a la
ViaRhenana. Ultra da quai edescha la
Posta svizra in attractiv bloc da giubi-
leum cun il titel «Pro Patria 1909 –
2009». L’istorgia da success da la Pro Pa-
tria sa basa la finala era sin la collavura-
ziun cun la Posta svizra che ha l’emprim
permess a l’ovra d’utilitad publica
d’edir las uschenumnadas cartas per la
festa naziunala, creadas d’artists sviz-
zers, ed a partir dal 1938 era las marcas
postalas per la festa naziunala sco mesi-
ra da collecta cun in supplement a favur
dal bainstar public. Dapi l’onn 1952 èn
quellas marcas postalas enconuschentas
sco marcas da la Pro Patria. La funda-

ziun Pro Patria che na retira naginas
subvenziuns dal maun public rimna ses
meds finanzials surtut cun agid d’ina
rait da persunas voluntaras che lavuran
en uffizi d’onur.

Las marcas da la Pro Patria dattan per-
ditga da l’istorgia da la Svizra: Uschia re-
gorda la ViaSalina a temps, cura che la re-
publica da Berna sa procurava il sal da las
salinas dal franc contadi da Burgogna. La
ViaFrancigena percunter serviva gia als
Romans sco colliaziun cun il nord. En il
temp medieval è quella danovamain ve-
gnida utilisada stediamain sco via da com-
merzi. La ViaSpluga cun sia senda da sau-
ma sur il Pass dal Spleia era enconuschen-
ta e temida, cumbain ch’ella è stada du-
rant decennis ina da las pli impurtantas
rutas da transit en las Alps. La ViaRhena-
na suonda – sco quai ch’il num di – il
Rain. En il temp medieval èn vegnidas

construidas claustras e citads en ils lieus
strategics per lung da quel curs d’aua isto-
ric. Il Rain aut era da quel temp la via
d’aua la pli frequentada da la Svizra.

La ViaSalina e la ViaFrancigena deco-
reschan las marcas dad 85, ils motivs da la
ViaSpluga e da la ViaRhenana quellas da
100. Il supplement da taxa a favur da la
Pro Patria munta a 40 resp. 50 raps per
mintga marca postala vendida. Era la ter-
za seria davart las «Sendas culturalas da la
Svizra» è vegnida creada da l’artist tessi-
nais Vito Noto da Cadro-Lugano.

La marca da giubileum «Pro Patria
1909 – 2009» dal format 105 x 70 milli-
meters pon ins utilisar sco bloc entir u sco
singula marca postala. Il bloc spezial, creà
da la graficra turitgaisa Beatrice Wipf, è
concepì a moda attractiva e s’adatta per-
quai fitg bain per correspundenzas im-
purtantas.

Las novas marcas postalas èn valaivlas illimitadamain a partir dals 8 da matg 2009. MAD

Il cavalè della Greina (20)

